
Zer da REAS Euskadi? Beste ekonomia bat martxan dago

1997az geroztik, kooperatibak, elkarteak, fundazioak, gizarteratze-enpresak,
autonomoak eta beste erakunde batzuk biltzen ditugu, uste sendo bera partekatzen
dutenak: ekonomiak bizitzaren zerbitzura egon behar du.

Ekonomia Sozial eta Solidarioa indartu eta hedatzeko lan egiten dugu, haren parte
diren erakundeei lagunduz eta eredu ekonomiko honek presentzia eta eraldatzeko
gaitasun handiagoa izan dezan beharrezko baldintzak sortuz.

Horretarako, interkooperazioa sustatzen dugu, ezagutza eta tresna komunak
sortzen ditugu, erakunde bizigarriagoak bultzatzen ditugu, Ekonomia Sozial eta
Solidarioa hezkuntza-eremura hurbiltzen dugu, eta haren balioek eta
proposamenek politika publikoetan eta gizarte osoan presentzia handiagoa izan
dezaten lan egiten dugu.

Gure antolatzeko moduak ere defendatzen dugun ekonomiarekin koherentea izan
nahi du. Erakunde bazkideen Batzarra da erabaki-organo gorena, eta lan-egitura
parte-hartzaile eta erantzunkidea dugu: Zuzendaritza Batzorde kolegiatua,
lantaldeak eta talde teknikoak modu horizontalean eta autogestionatuan
koordinatutako eredua.

Beste ekonomia bat martxan dago. Egunero milaka pertsonak lan egiten dute,
erosten dute, ekoizten dute, zaintzen dute, ekiten dute eta elkarlanean aritzen dira




ekonomia ulertzeko beste modu batetik. Onura ekonomikoa soilik bilatzen ez duen
ekonomia bat, pertsonak, bizitzaren iraunkortasuna, planetaren zaintza eta
komunitatearekiko konpromisoa erdigunean jartzen dituena.

Euskadin, ekonomia hori ia hiru hamarkadaz egituratu da REAS Euskadiren,
Ekonomia Alternatibo eta Solidarioaren Sarearen, inguruan; eta gaur egun 150
erakunde inguru gara.

Zer da Ekonomia Sozial eta Solidarioa?

Ekonomia Sozial eta Solidarioa (ESS) ekonomia ulertzeko modu bat da, pertsonak,
bizitza eta planeta erdigunean jartzen dituena. Ez da enpresa egiteko beste modu
bat soilik: ekonomia antolatzeko beste modu bat da, bizitzaren iraunkortasunaren
zerbitzura egon dadin.

REAS Euskadiko erakundeek sei printzipio komun partekatzen dituzte:
» Ekitatea
» Landuina
» Jasangarritasun ekologikoa
» Lankidetza
» Aberastasunaren bidezko banaketa

» Ingurunearekiko konpromisoa




Printzipio horiek jarduera ekonomikoa ez ezik, erabakiak hartzeko modua,

langileekin harremanak izateko modua, beste erakunde batzuekin lankidetzan

aritzeko modua eta ingurumen-inpaktua zaintzeko modua ere gidatzen dituzte.

Zergatik da garrantzitsua Ekonomia Sozial eta Solidarioa?

>
>
>
>

Enpresa egitea posible dela erakusten du, lan-eskubideei uko egin gabe.
Jarduera ekonomikoa sortzea posible dela, ingurumen-inpaktua murriztuz.
Lankidetza lehia baino eraginkorragoa izan daitekeela.

Eta ekonomia ongizate kolektibora bideratu daitekeela, bideragarria izateari
utzi gabe.




REAS Euskadi zenbakitan

Ekosistema ekonomiko sendoa

2025eko Auditoria Sozialak, euskal ESSaren egoera aztertzen duen urteko
txostenak, Ekonomia Sozial eta Solidarioak (ESS) Euskadinizan duen hazkundea eta
heldutasuna islatzen ditu.

140 erakunde bazkide baino gehiago, eta kopurua hilero handitzen ari da.
351 lantoki Araban, Bizkaian eta Gipuzkoan.

4.300 langile baino gehiago.

la 37.000 pertsona erakundeei lotuta.

217 milioi euroko diru-sarrera agregatuak ekitaldian.

Datu ekonomikoetatik harago, Auditoria Sozialak sare sendo, feminista eta sozialki
konprometitua erakusten du.

Erakunde bazkideak.

Erakunde laguntzaileak.

Langileak.

Bazkideak.

adh rO\Q\ Elﬁ.
142 16 4.400 32.550 222

€ko milioi sarrerak.

Zer egiten dugu REAS Euskadin

Ekonomia hainbat esparrutatik eraldatzeko lan egiten dugu: ESSko erakundeak
indartzen ditugu, merkatu eta zirkuitu ekonomiko alternatiboak sortzen ditugu,
erakunde bizigarriagoak sustatzen ditugu, kontratazio publiko arduratsua bultzatzen
dugu, gure inpaktua neurtzen dugu, ezagutza sortzen dugu eta politika publikoetan
nahiz ikasgeletan eragiten dugu.

1. Erakundeak indartzen ditugu eta ekintzailetza laguntzen dugu

Erakundeei eta proiektuei laguntzen diegu beren jarduera ESSaren printzipioetatik
abiatuta gara dezaten.

Ekintzailetza, antolaketa-sendotzea, aholkularitza, prestakuntza eta barne-
eraldaketako doako programak sustatzen ditugu.




REAS Euskadiren ekimen nagusien artean honako hauek daude:

» PrESStatzen, ESSaren printzipioetatik abiatuta ekimenak martxan jarri nahi
dituzten proiektu ekintzaileei laguntzeko urteko programa.

» Sendotzen, dagoeneko finkatuta dauden eta beren egitura sendotu eta
antolaketa-koherentzian aurrera egin nahi duten erakundeei zuzendutako
programa.

» Ekonopolo Formakuntza, ESSarentzat funtsezkoak diren gaiei buruzko
prestakuntza-programa egonkorra.

2. Gure inpaktua neurtzen eta hobetzen dugu

Auditoria Soziala tresna aitzindaria da, erakundeek ESSaren printzipioekiko duten
koherentzia-maila ebaluatzeko aukera ematen duena.

Ez ditu emaitza ekonomikoak soilik neurtzen; berdintasuna, lan duina, ingurumen-
jasangarritasuna, parte-hartzea, barne-demokrazia edo ingurunearekiko
konpromisoa bezalako alderdiak aztertzen ditu.

Estatuko 600 erakundek baino gehiagok erabiltzen dute tresna hau, eta Euskadin
130 inguruk. Balorazio positiboa lortzen dutenek <«Auditoria Soziala»
zigilua/ziurtagiria eskuratzen dute, eta horrek Merkatu Sozialeko hornitzaile izateko
aukera ematen die.

Emaitza aipagarrienen artean:
o Erakundeen % 96k beste erakunde batzuekin interkooperatzen dute.

e Gehienek irabaziak erreserbetan, prestakuntzan edo inpaktu sozialeko
proiektuetan berrinbertitzen dituzte.

e Langile-gastuek gastu osoaren % 54 hartzen dute; horrek erakusten du
enpleguan intentsiboa den ekonomia dela.

e Sareak konpromiso sendoa du berdintasunarekin, gardentasunarekin eta
parte-hartzearekin.

i

auditoria soziala

https://reaseuskadi.eus/eu/enpresa-sustapena/presstatzen/
https://reaseuskadi.eus/eu/enpresa-sustapena/sendotzen/

3. Merkatu Soziala bultzatzen dugu

Merkatu Sozialak modu koherentean kontsumitu nahi duten pertsonak, erakundeak

eta instituzioak ESSko erakundeekin konektatzen ditu.

Euskadiko erakunde hornitzaileen direktorio bat da; erakunde horiek ESSarekin
koherenteak direla egiaztatuta dute Auditoria Sozialaren bidez. Gaur egun,
Euskadin 150 erakunde hornitzaile inguru biltzen ditu, eta zerbitzu profesionalak,
produktuak, kultura-ekimenak, elikadura, energia, finantza etikoak, komunikazioa,
zaintzak eta beste hainbat proposamen eskaintzen dituzte.

Merkatu Sozialak lankidetzan oinarritutako ehun ekonomikoa indartzeko tresna
kolektiboa izan nahi du.

merkatu soziala

4. Kontratazio publiko arduratsua bultzatzen dugu

Kontratazio publikoa funtsezko tresna da ekonomia bidezkoago, jasangarriago eta
lurraldearekiko konprometituago baterantz aurrera egiteko.

REAS Euskaditik lan egiten dugu administrazio publikoek beren kontratazio-
prozesuetan irizpide sozialak, ingurumenekoak eta etikoak txerta ditzaten, diru
publikoak enplegu duina, berdintasuna, ingurumen-jasangarritasuna eta gizarte-
kohesioa sustatzen lagun dezan.

Kontratazio Publiko Arduratsuaren estrategiaren bidez, sentsibilizazio-,
prestakuntza-, aholkularitza- eta eragin-ekintzak garatzen ditugu, eta administrazio
publikoei zein ESSko erakundeei zuzendutako tresnak eta baliabideak sortzen
ditugu.

Helburua da instituzioen erosteko ahalmenean eragitea, bizitza eta guztion
ongizatea erdigunean jartzen dituen eredu ekonomikoarekin bat datozen politika
publikoak sustatzeko.



https://merkatusoziala.eus/

5. Erakunde bizigarriak eraikitzen ditugu

Ekonomia aldatzeak erakundeak eta haien barruan eraikitzen ditugun lan-
harremanak eraldatzea ere eskatzen du.

REAS Euskadin erakunde bizigarriagoetaranzko prozesuak bultzatzen ditugu,
ESSaren printzipioak lan egiteko, antolatzeko, erabakiak hartzeko eta pertsonak
zaintzeko moduetan ere praktikan jartzeko gai izan daitezen.

Esparru horretan Bizigarri garatzen dugu, antolaketa-eraldaketa feministako gure
prozesua, eta Lan Politika Feminista sustatzen dugu; zaintzak,
erantzunkidetasuna, berdintasuna, bizitzaren iraunkortasuna eta lan-baldintza
duinak bezalako gaiak txertatzen dituena.

6. Ekonomia Sozial eta Solidarioa ikasgeletara eramaten dugu

Ekonomia eraldatzeko, ekonomia ikasteko eta irakasteko modua ere aldatu behar
da.

REAS Euskadin ESSaren printzipioak eta praktikak hezkuntza-eremura hurbiltzeko
lan egiten dugu, bereziki Lanbide Heziketara eta Unibertsitatera, ikaskuntza-,
sentsibilizazio- eta lankidetza-espazioak sortuz hezkuntza-zentroekin.

Ikasleei ekiteko, lan egiteko eta jarduera ekonomikoa garatzeko beste modu batzuk
ezagutzeko aukera ematen dieten ekimenak bultzatzen ditugu, jasangarritasuna,
ekitatea, lankidetza, lan duina edo ingurunearekiko konpromisoa bezalako gaiak
txertatuz.

Horien artean daude UPV/EHUrekin batera garatutako ESSi Gela eta Lanbide
Heziketako zentroekin nahiz ESSari lotutako unibertsitate-esparruekin ditugun
hainbat lankidetza.

Helburua da etorkizunean lan egingo dutenek, ekingo dutenek edo erakundeak
kudeatuko dituztenek ekonomia eta enpresa egiteko beste modu batzuk badirela
ezagutzea.

7. Lankidetzarako espazioak sortzen ditugu
Ekonopolo ESSaren erreferentziazko gunea da Euskadin.

Bilboko San Frantzisko auzoan kokatuta, erakundeak, herritarrak eta instituzioak
elkartzeko, elkarrekin lan egiteko, jarduerak antolatzeko, proiektu partekatuak
garatzeko eta aliantza berriak sortzeko gunea da.




Ekonopolon prestakuntza, ekintzailetza, kultura-jarduerak eta berrikuntza
kolektiboko prozesuak biltzen dituen agenda ireki eta doakoa sustatzen dugu.

Kontsultatu Ekonopoloko hurrengo jarduerak hemen:

https://reaseuskadi.eus/eventos-proximos/

8. Politika publikoak eraldatzeko eragiten dugu
Ekonomia eraldatzeko, hura gidatzen duten politikak ere aldatu behar dira.

REAS Euskadin lan egiten dugu ESSak politika publikoetan presentzia handiagoa
izan dezan eta administrazioek ekitatea, jasangarritasuna, lankidetza eta
lurraldearekiko konpromisoa bezalako irizpideak beren jardueretan txerta ditzaten.

Erakundeekiko elkarrizketa-guneetan, sareetan eta aliantzetan parte hartzen dugu;
plan, estrategia eta arau-garapenetarako proposamenak eta ekarpenak egiten
ditugu; eta ESSko erakundeen beharrak, esperientziak eta proposamenak
helarazten dizkiegu instituzioei.

Eragin politikoko lan honen bidez, beste eredu ekonomiko batzuk aitortu eta
indartuko dituzten eta ekonomia demokratikoago, bidezkoago eta jasangarriagoa
sustatuko duten politika publikoak bultzatu nahi ditugu. Gure helburua da ESS ez
izatea gizarte-ekimenak bultzatutako alternatiba bat soilik, baizik eta gure
lurraldeko erronka ekonomiko, sozial eta ingurumenekoei ematen zaizkien erantzun
publikoen parte izatea.

Komunikabideentzako baliabideak

REAS Euskadiren Prentsa Aretoan honako hauek aurkituko dituzu:

» REAS Euskadi zenbakitan.
» Jlrudiak.

= Logotipo ofizialak.

» Prentsa-oharrak

= Gidak: ikus-identitatearen eskuliburua eta genero-ikuspegidun
komunikazioaren gida.



https://reaseuskadi.eus/eventos-proximos/
https://reaseuskadi.eus/eu/prentsa-aretoa/

Prentsa-harremana

REAS Euskadi

Harrobia Plaza 4, 2. Solairua, 48003 Bilbao
Harremanetarako pertsona: Amaia Naveda Saenz de Ugarte
Helbide elektronikoa: reaseuskadi@reaseuskadi.eus
Telefonoa: 652 740 146 / 944 160 566

www.reaseuskadi.eus

@REASEuskadi

https://reaseuskadi.eus/eu/ongi-etorri/

